
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Проектнӧй документация да инженернӧй корсьысьӧмъяслӧн бӧртасъяс серти канму экспертиза нуӧдан кадколастъяс урчитӧм йылысь
Проектнӧй документация да инженернӧй корсьысьӧмъяслӧн бӧртасъяс серти канму экспертиза котыртӧм да нуӧдӧм йылысь положениелӧн 30 пункт серти, мый вынсьӧдӧма Россия Федерацияса Веськӧдлан котырлӧн 2007 во рака тӧлысь 5 лунся 145 №-а шуӧмӧн, Россия Федерацияса Веськӧдлан котырлысь 2017 во тӧвшӧр тӧлысь 31 лунся 147-р №-а тшӧктӧм олӧмӧ пӧртӧм могысь Коми Республикаса Веськӧдлан котыр шуис:
1. Урчитны, мый шоныдӧн могмӧдан тэчасъяс, ӧтув ваӧн могмӧдан да ва  нуӧдан тэчасъяс дорӧ вӧдитчысьяслысь объектъяс йитӧм вылӧ (технологическӧя йитӧм вылӧ) урчитӧм шоныдӧн,  ваӧн могмӧдан да ва нуӧдан везъяс стрӧитігӧн “Коми Республикаса канму экспертиза  нуӧдӧмӧн веськӧдланін” Коми Республикаса асшӧрлуна учреждениеӧн проектнӧй документация да инженернӧй корсьысьӧмъяслӧн бӧртасъяс серти канму экспертиза нуӧдан кадколастыс оз вермы лоны 40 календарнӧй лунысь унджык.
2. “Коми Республикаса канму экспертиза нуӧдӧмӧн веськӧдланін” Коми Республикаса асшӧрлуна учреждениелы урчитӧм кадколастъясӧ нуӧдны проектнӧй документация да инженернӧй корсьысьӧмъяслӧн бӧртасъяс серти канму экспертиза.
3. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн

